@ Ct?ms: ra Oﬁciq! . MARTATN St n
= Mineira de Galicia

FERRAMENTA DE AUTODIAGNOSTICO
PARA AVIBILIDADE DA
IMPLANTACION DAS NORMAS UNE
22480 E 22470 DE SISTEMA DE
XESTION MINEIRA SOSTIBLE




(82

Cdamara Oficial
Mineira de Galicia

Minaria Sostible

FERRAMENTA DE AUTODIAGNOSTICO
de Galicia PARA A VIBILIDADE DA IMPLANTACION
DAS NORMAS UNE 22480 E 22470 DE

SISTEMA DE XESTION MINEIRA SOSTIBLE

INDICE
1 INTRODUCION
2 O APLICATIVO
2.1 BLOQUE 1. Cofiecemento sobre a Norma 22480 de SXMS
2.2 BLOQUE 2. Fase do ciclo mineiro na que se atopa a explotacién
2.3 BLOQUE 3. Alcance do Sistema de Xestion Mineira Sostible
2.4 BLOQUE 4. Normas de Xestion que ten implantadas a empresa
2.5 BLOQUE 5. Estrutura da empresa
2.6 BLOQUE 6. Traballos subcontratados
2.7 BLOQUE 7. Persoal
2.8 BLOQUE 8. Requisitos legais
2.9 BLOQUE 9. Datos sobre a empresa
2.10 BLOQUE 10. Informacidn de partida da que dispdn a empresa
3 CONCLUSIONS

O W 0 0 N N N o o oo U w

=
o



Minaria Sostible FERRAMENTA DE AUTODIAGNOSTICO
de Galicia PARA A VIBILIDADE DA IMPLANTACION

DAS NORMAS UNE 22480 E 22470 DE
SISTEMA DE XESTION MINEIRA SOSTIBLE

@ Cdamara Oficial
Mineira de Galicia

1 INTRODUCION

A sostibilidade debe ser o obxectivo a seguir por todas as empresas do sector mineiro, xa que @
reporta beneficios en tres ambitos:

@ Econémico, mediante a optimizacién de procesos e 0 aumento na eficiencia dos mesmos.

@ Social, pola mellora na relacion cos distintos grupos de interese.

@ Ambiental, xa que conleva o cumprimento de protocolos ambientais que permiten a
reducion de impactos e a integracion ambiental da actividade.

MINARIA

SOSTIBLE

A minaria sostible comprende por tanto unha serie de procedementos desefiados co fin de mellorar
a calidade de vida das persoas, mediante un uso racional dos recursos humanos, naturais, fisicos,
econdémicos e culturais durante todas as etapas que comprende a actividade: investigacion,
implantacion de infraestruturas, explotacion, restauracion e abandono.

Lonxe do que se poida pensar, a sostibilidade non supén unha merma da rendabilidade dunha
organizacion xa que non é un gasto senon unha inversion.

Aimplantacion dun SXMS baséase na:

@ Optimizacion dos procesos

@ Utilizacion eficiente dos recursos naturais

@ Inversion en [+D+i

@ Mellora da contorna de traballo tanto social como ambiental

En definitiva, un SXMS permite as empresas establecer un proceso de mellora continua no
desempefio dos criterios de sostibilidade, o que sen dubida repercute nun aumento da
rendabilidade e nun enorme beneficio para a sociedade.

Un Sistema de Xestion Mineira Sostible (SXMS) definese como a parte do sistema de xestion dunha
organizacion, empregada para desenvolver e implementar a sta politica de sostibilidade e xestionar
os seus indicadores.

Na actualidade é posible implantar e certificar un Sistema de Xestion Mineiro-Mineralurxica-
Metallrxica Sostible (SXMMMS) baseado na Norma:

UNE 22480: 2019. Sistema de Xestion Mineiro - Mineraldrxica - Metaltrxica Sostible. Requisitos

Que se aplica conxuntamente coa Norma:

UNE 22470: 2019. Sistema de Xestion Mineiro - Mineralurxica - Metaldrxica Sostible. Indicadores

Estas Normas, nadas no ano 2008, e modificadas nos anos 2015 e 2019, poden considerarse
relativamente novas en canto a implantacion se refire, estando a dia de hoxe unhas 14 empresas
certificadas en toda Espafia.

Unha das dificultades que ten aimplantacion destas Normas é a necesidade de recoller informacion
para analizar certos indicadores, ou incluso comezar a inventariar datos novos que ata dia de hoxe
non se rexistraban, pero débese ter claro que a implantacion da Norma é o punto de partida do
Sistema de Xestion Mineira Sostible, buscandose a través da sta implantacion entrar nun proceso
de mellora continua.

O primeiro que se preguntan as empresas cando se fala de levar a cabo aimplantacion desta Norma
nas slas explotacions é se van ser capaces, se estaran preparados, ou se seran ou non
suficientemente “sostibles” para poder acometer a implantacion desta Norma.

Resulta evidente que vai haber empresas as que lles serd moito mais facil facer aimplantacion que
a outras. Por exemplo, se a empresa non cumpre certos requisitos legais tera mais percorrido e
custaralle mais, pero se existe vontade na politica da empresa a implantacion, antes ou despois,
chegara.

Para cofiecer se ese proceso de implantacion serd mais ou menos facil para as empresas desefiouse
a aplicacion “FERRAMENTA DE AUTODIAGNOSTICO PARA A VIBILIDADE DA IMPLANTACION DAS
NORMAS UNE 22480 E 22470 DE SISTEMA DE XESTION MINEIRA SOSTIBLE”.

2  OAPLICATIVO

A aplicacion de autodiagndstico esta desefiada en base a 10 bloques de informacion sobre distintos
ambitos da empresa que resultan relevantes de cara ao proceso de implantacion da Norma de XMS.

Cada un destes bloques expdn diversas cuestions que deberan contestarse cun SI/NON, mediante
as cales pddese cofiecer en certo grao o estado da empresa de cara a iniciar dito proceso de
implantacion.

Tendo en conta que algunhas das cuestions expostas considéranse chave dentro do proceso de
implantacion, a aplicacion vailles outorgar un peso maior no momento de facer a avaliacion.
Algunhas destas cuestions versarian sobre o interese da direccion da empresa na implantacion
desta Norma, a existencia doutras Normas implantadas como a ISO 9001, 45001 ou
fundamentalmente a 14001, os medios humanos dos que dispén a empresa ou o grao de
identificacion dos requisitos legais que lle son de aplicacion.

A hora de analizar a presente ferramenta cémpre ter en conta que a mesma estéa desefiada con
caracter xeral, intentando analizar en detalle as cuestidns que se consideran mais relevantes para o
proceso de implantacion, sendo imposible analizar as particularidades de cada empresa xa que esta
desefiada para o seu uso xenérico de calquera dos subsectores da minaria galega e para todo tipo
de empresas/explotacions.

Os bloques que inclue a aplicacién son:

1. Cofiecemento sobre a Norma 22480 de Sistema de Xestion Mineira Sostible
2. Fase do ciclo mineiro na que se atopa a explotacion
3. Alcance do Sistema de Xestion Mineira Sostible

4. Normas de Xestidn que ten implantadas a empresa
5. Estrutura daempresa

6. Subcontratas

7. Persoal

8. Requisitos legais

9. Datos sobre aempresa

10. Informacién de partida da que dispdn a empresa

A continuacion describense os diferentes bloques que inclie a aplicacion e as cuestions recollidas
Nos Mesmos.

2.1 BLOQUE 1. CONECEMENTO SOBRE A NORMA 22480 DE SXMS

A hora de implantar unha Norma resulta imprescindible o seu cofiecemento polo que se valora
positivamente que a empresa dispofia da Norma e estea informada sobre os seus contidos ou sobre
o proceso de implantacion.

Sen embargo, dentro deste punto o que ten mais relevancia é cofiecer se a direccion da empresa
esta interesada na implantacion da Norma, pois este resulta ser un dos aspectos chave a hora de
acometer o proceso de implantacion.

2.2 BLOQUE 2. FASE DO CICLO MINEIRO NA QUE SE ATOPA A EXPLOTACION

A Norma recolle como campo de aplicacion as actividades das industrias mineiras, mineralurxicas
de concentracion ou transformacion e metalurxicas extractivas e por tanto enténdense recollidas
as distintas etapas do ciclo mineiro.

A priori o proceso de implantacidn sera tanto mais complexo como complexa sexa a fase de traballo
na que se atope a empresa, polo que neste apartado valorarase:

- Se a empresa atdpase en fase de exploracion e investigacion, que inclie a recompilacion de
informacién e a ampliacion do cofiecemento xeoldxico da zona a investigar, co obxectivo de
identificar e avaliar o recurso xeoldxico.

- Se a empresa atdpase en fase de aproveitamento, que engloba o conxunto de actividades
destinadas & explotacion, preparacion, concentracion e obtencion de beneficio dun recurso
mineral.

- Se a empresa atdpase en fase de rehabilitacion do espazo mineiro afectado tanto polas
actividades extractivas como polas instalacidns asociadas a estas, incluidos os residuos mineiros.

- Se no momento actual estanse realizando varias das actividades correspondentes as distintas
fases de forma combinada.

2.3 BLOQUE 3. ALCANCE DO SISTEMA DE XESTION MINEIRA SOSTIBLE

Ahora de valorar a facilidade de implantacién da Norma tamén é interesante cofiecer o alcance que
se lle pretende dar ao Sistema de Xestion Mineira Sostible.

Para definir o alcance débese analizar se interesa certificar so a actividade propia da explotacion
mineira ou se se inclle a actividade realizada na planta de beneficio.

A xestion sostible ten en conta aspectos econdmicos, sociais e ambientais, cun caracter global que
busca a integracion da actividade na stia contorna socioeconémica e ambiental, polo que o ideal é
que o alcance da implantacion sexa toda a actividade mineira da empresa.

Cantas mais actividades recolla o alcance da certificacion maior sera a dificultade do proceso.

2.4 BLOQUE 4. NORMAS DE XESTION QUE TEN IMPLANTADAS A EMPRESA

Un Sistema de Xestion Mineira Sostible definese como a parte do sistema de xestion dunha
organizacion, empregada para desenvolver eimplementar a sta politica de sostibilidade e xestionar
os seus indicadores.

Dende o ano 2015 a Norma 22480 esta alifiada coa estrutura do resto das principais Normas I1SO
(9001, 14001 e 45001). Por este motivo, as empresas que xa tefian implantado algiin destes Sistemas
de Xestion teran moita mais facilidade para implantar a Norma UNE 22480 de requisitos do Sistema,
en especial as que tefian implantada a ISO 14001, xa que os requisitos que se recollen na mesma
son practicamente iguais que os da UNE 22480 e por tanto ambos sistemas podense integrar
facilmente.

Tamén se pode dar o caso de que a empresa pertenza a un grupo empresarial onde si tefian algunha
Norma de Xestion implantada, polo que a empresa poderda adaptar os procedementos e
documentos xa implantados a nivel Grupo as slas caracteristicas propias, o que pode resultar moi
positivo ao non ter que crear toda a documentacion dende cero.

2.5 BLOQUE 5. ESTRUTURA DA EMPRESA

Ainda que non é determinante, a estrutura da empresa da unha idea dos recursos humanos que a
compaiiia destina a xestion dos diferentes departamentos que a constitlen. A existencia destes
departamentos especificos deberia contribuir a unha maior facilidade de implantacion.

Neste senso o cuestionario de auto avaliacion pregunta sobre a dispofiibilidade de departamentos
especificos de calidade, medio ambiente, seguridade e satide e financeiro.

2.6 BLOQUE 6. TRABALLOS SUBCONTRATADOS

Cando unha empresa fai unha funciéon dentro do proceso produtivo, a organizacion debe asegurarse
de que eses procesos estean controlados, por ese motivo se lle ten que esixir que adquira uns
compromisos en materia de sostibilidade, que inclian o cumprimento dos requisitos legais que lle

sexan de aplicacion. Ademais, para calcular certos indicadores da Norma 22470 imos precisar
informacion sobre consumos e outros parametros destas empresas subcontratadas.

Por este motivo, a existencia de traballos subcontratados vai supofier maior dificultade a hora de
implantar a Norma.

2.7 BLOQUE 7. PERSOAL

Un dos piares chave a hora de implementar, manter e mellorar de forma continua un Sistema de
Xestion son os recursos humanos cos que conta unha empresa. A estrutura e organizacion da
empresa esta relacionada coa facilidade que lle vai supofier a implantacion da Norma. Por este
motivo se debera dar resposta a tres preguntas:

- Aempresa ten elaborado un organigrama: a direccion da empresa asigna as responsabilidades
e autoridades para os roles pertinentes, de maneira que todo o persoal ten perfectamente definidas
as sUas responsabilidades.

- Aempresa ten identificados os perfis de posto: co fin de que o persoal sexa competente para o
posto que ocupa, a empresa debe establecer os perfis dos traballadores, é dicir, asegurarse de que
estas persoas son competentes, basedndose na educacion, formacion ou experiencias apropiadas
para os distintos postos existentes na empresa.

- A empresa ten elaborado un plan de formacion: o persoal da empresa debe dispofier das
competencias necesarias para o desempeiio do seu traballo, por ese motivo a empresa debe ter
identificadas as necesidades formativas dos seus traballadores.

2.8 BLOQUE 8. REQUISITOS LEGAIS

Para implantar a Norma de XMS resulta imprescindible identificar e avaliar o cumprimento dos
requisitos legais que lle son de aplicacion 4 actividade que desenvolve.

Por tanto, que unha empresa tefia identificados estes requisitos legais, vai indicar que xa ten dado
un paso moi importante de cara a implantacion.

O listado de requisitos legais de aplicacion é moi amplo, mais de 200 normas, xa que abarca
normativa de ambito local, autondmica, estatal e incluso europea, de aspectos tan diferentes como
a seguridade industrial, o medio ambiente, a prevencion de riscos, a xestion de residuos ou a
especifica do sector mineiro entre outros.

Preséntanse neste apartado alguns dos requisitos legais mais relevantes para a actividade mineira,
e cuxo incumprimento pode supofier un handicap a hora de levar a cabo o proceso de implantacion.

2.9 BLOQUE 9. DATOS SOBRE A EMPRESA

Arendibilidade econdmica da empresa é un indicador interesante 4 hora de avaliar a facilidade coa
que a mesma se vai enfrontar ao proceso de implantacion.

Preguntas como se a empresa realiza investimentos en 1+D+i, medio ambiente, ou se toma medidas
relacionadas coa economia circular, mais ala do estritamente obrigatorio pola lexislacion, mostran
o esforzo da mesma por aumentar a eficiencia e optimizar os procesos o que resulta relevante 4 hora
de facer un autodiagnodstico da empresa de cara ao proceso de implantacion.

2.10 BLOQUE 10. INFORMACION DE PARTIDA DA QUE DISPON A EMPRESA

A Norma conta con 60 indicadores repartidos nas 3 categorias que conforman os 3 piares da
sostibilidade: 5 econdmicos, 22 sociais e 33 ambientais.

A experiencia dinos que, de media, ao final aplican uns 50 indicadores aproximadamente en cada
empresa.

Os indicadores vefien definidos como as medidas dos impactos ou efectos causados pola
organizacion e en termos practicos serven para medir. O Sistema de XMS baséase na mellora
continua para o cal téfiense que xestionar os recursos, polo que se ten que dispor de datos.

Por tanto unha das dificultades & hora de analizar os indicadores é a obtencién de ditos datos.

Neste bloque darase resposta a 11 cuestions chave que pretenden concentrar parte dos indicadores
aplicables a todas as empresas.

Para a determinacion dos indicadores manexaremos datos que as empresas deben ter, polo que
unhas das cuestions plantexadas neste apartado é si a empresa dispdn de sistemas contables e/ou
rexistros que lles permitan extraer os datos de forma sinxela e rapida o cal serad unha vantaxe
importante a hora de realizar aimplantacion.

3 CONCLUSIONS

Esta ferramenta foi creada en base ao cofiecemento adquirido en implantacions reais, realizadas
entre os anos 2019 e 2021. Ainda que é certo que cada empresa ten unha casuistica propia, que en
moitos casos vai mais al6 das cuestions aqui expostas e de que non se trata dunha formula exacta,
axudanos a poder realizar unha estimacion moi aproximada da situacion da compaiiia fronte a
implantacion dun Sistema de Xestion Mineira Sostible baseado nas Normas UNE 22480 e 22470.

